
Uunga siunnersuut: Nunalerinermik inuussutissarsiuteqarnermik siuarsaaneq  

pillugu Inatsisartut inatsisaat 

Nunalerinermut, Imminut Pilersornermut, Nukissiutinut Avatangiisinullu Naalakkersuisumit 

saqqummiunneqartoq 

 

pillugu 

 

Aalisarnermut, Piniarnermut Nunalerinermullu Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

Ataatsimiitaliap suliarinninnermini ilaasortarai: 

 

Inatsisartunut ilaasortaq Kristian Jeremiassen, Inuit Ataqatigiit, siulittaasoq 

Inatsisartunut ilaasortaq Hans Enoksen, Naleraq, siulittaasup tullia 

Inatsisartunut ilaasortaq Harald Bianco, Inuit Ataqatigiit 

Inatsisartunut ilaasortaq Mikivsuk Thomassen, Inuit Ataqatigiit 

Inatsisartunut ilaasortaq Jens Kristian Therkelsen, Siumut 

Inatsisartunut ilaasortaq Karl Tobiassen, Siumut 

Inatsisartunut ilaasortaq Jens Frederik Nielsen, Demokraatit 

 

 

UPA2024-mi ulloq 10. aprilimi siullermeerinninnerup kingorna ataatsimiititaliap siunnersuut 

misissorpaa. 

 

Siunnersuutip imarisaa siunertaalu 

Siunnersuuummi Naalakkersuisut 2021-2030-mut nunalerinermut perusissiaata 

atuutilersinnissaanut tapersiinissaq siunertarineqarpoq. Nunalerinermik 

inuussutissarsiuteqarnerup nukittorsarneqarnissaa aammalu inuussutissalerinermi imminut 

pilersorsinnaanerup annertusinissaa qitiutillugu inuussutissarsiutip imminut 

napatissinnaasumik ineriartortinneqarnisssaa siunertarineqarpoq. Inatsit tunngaviusussatut 

inatsisaassaaq paasiuminartoq, ullutsinnut naleqquttoq nunalerinermillu 

inuussutissarsiuteqartunut tamanut piuminarsagaq. 

 

Siunnersuutip Inatsisartunit siullermeerneqarnera 

Siullermeerinninnermi inatsisissatut siunnersuut ataatsimut isigalugu taperserneqartoq 

ataatsimiititaliamit maluginiarneqarpoq. Immikkoortut ataasiakkaat suliareqqinneqarnissaat 

pisariaqartoq oqaatigineqarpoq, taamaattumillu inatsisissatut siunnersuut Aalisarnermut, 

Piniarnermut Nunalerinermullu Ataatsimiititaliamit suliarineqartussanngorlugu 

innersuunneqarluni.  

 

Tusarniaanermut akissutit 

Siunnersuut 2023-mi ulloq 3. oktoberimit 31. oktoberimut tusarniaassutigineqarpoq. 

Tusarniaanermut akissutit inatsisissatut siunnersuummut ilanngunneqarput, tamannalu 

Inatsisartut Siulittaasoqarfiata iluserititassatut piumasaqaataanut naapertuulluni. 

 

Ataatsimiititaliap siunnersuummik suliarinninnera   

Imaani naatitsisarnermut inuussutissarsiutinik siuarsaanissamut illullu iluani naatitanik 

naatitsisarfeqarnissamut periarfissap inatsisissatut siunnersuummut ilanngunneqarnerat 

ataatsimiititaliamit maluginiarneqarpoq. Aammattaaq inatsisissatut siunnersuut matumani 

pineqartoq Naalakkersuisut 2021-2030-mut nunalerinermut perusissiaannut tapertaaqataasoq 

Naalakkersuisunit paasissutissiissutigineqartoq ataatsimiititaliamit maluginiarneqarpoq. Uani 

anguniakkat pingaarnertut pineqartut tassaapput 1) savaaqqat 28.000-t toqutassat, 4) – 

Nunalerinermik inuussutissarsiornerup imminut akilersinnaanerulernissaa aammalu 8) 

Aqutsinikkut tunngaviusut nutarterneqarnissaat.  Taakku nassatarisaannik inatsisissatut 

siunnersuut aqqutigalugu nunalerinermik ingerlatsivinnik tigusinissat  nutaanilluunniit 

pilersitsinissat pisariinnerulissapput. Ingerlatat mikisut siunnersuut aqqutigalugu 

annikillisinneqarnissaat kissaatigineqartoq ataatsimiititaliamit maluginiarneqarpoq. 

Taamaattumik tamanna ”inuussutissarsiutitut” isigineqarsinnaalissappat, taamaalillunilu 

inuussutissarsiutitut siuarsarneqarsinnaatitaalissappat nunalerinermik ingerlatsisut 

nersutaataasa ikinnerpaaffissaannut piumasaqaammik atuutilersitsisoqassaaq. 

Minnerpaaffissatut piumasaqaatit 1. januar 2030-miit atuutilissapput.  

Nunalerinermik ingerlatsiviusunik arlalinnik piginnittuusinnaanermut periarfissat 

siunnersuummi annertusineqartut ataatsimiititaliamit maluginiarneqarpoq, tassa 

nunalerinermik ingerlatsivimmut ataasiinnarmut tapersiisinnaanermut killiliineq 

siunnersuutikkut atorunnaarsinneqarmat.  

 

Kalaallit Nunaanni kalaaliminernik imminut pilersorsinnaaneq pingaaruteqartorujussuusoq 

ataatsimiititaliaq isumaqarpoq. Aammattaaq ineriartoqqittoqarsinnaaqqullugu 

nutaaliortoqarsinnaaqqullugulu nunalerinermi pitsaasunik sinaakkuteqarnissaq 

pingaaruteqartoq ataatsimiititaliaq isumaqarpoq.  

 

Silap pissusaata allanngoriartornera aningaasaqarnikkullu pissutsit pissutigalugit 

inuussutissarsiornikkut tunngavigisassat ingerlaavartumik nutarterneqarlutillu 

nukittorsarneqartariaqarput.  

Siunnersuutip aningaasaqarnikkut kingunerisassai 

Siunnersuutip piviusunngortinneratigut aningaasaqarnikkut kingunerisassat siunnersuummut 

nalinginnaasumik oqaaseqaatit ataanni nassuiaatigineqarput. Ataatsimiititaliap tamatumunnga 

allannik oqaaseqaatissaqanngilaq. 

 

 

Ataatsimiititaliap inassuteqaatai  

Ataatsimiititaliap isumaqatigiittup siunnersuutip akuerineqarnissaa innersuussutigaat. 

Ataatsimiititaliap taama oqaaseqaateqarluni isumaliutissiissummilu allassimasutut paasinnil-

luni inatsisissatut siunnersuut aappassaaniigassanngortippaa. 

 

 

 

 

 

 

 

 

 

 

 

 

Kristian Jeremiassen 

Siulittaasoq 

 

 

 

 

 

 

 

 

 

Hans Enoksen 

Siulittaasup tullia 

 

 

 

Harald Bianco 

   

 

 

 

 

 

 

Mikivsuk Thomassen 

 

 

 

 

 

 

 

Jens Kristian Therkelsen 

 

 

 

 

 

Karl Tobiassen 

 

 

 

 

 

Jens-Frederik Nielsen 

 

 

 
 
 
 
 
 
 
 
 
 
 
 
 
 
 
 
 

 


